
 

ᐋᐦ ᐐᒋᐦᑖᑭᓂᐎᒡᐦ ᐄᔨᔨᐤ, ᐄᔥᒌᒫᐤ, ᒣᐃᑏ ᐃᐦᑖᐎᓐᐦ 
ᑳ ᐄᔑ ᐎᔮᔨᐦᑖᑯᐦᒡ ᒑ ᐃᐦᑎᓈᓂᐎᒡ  ᒥᑯᔖᒌᔑᑭᓂᐲᓯᒽ 2025 

 

ᐋᐦ ᐊᔥᑐᓈᔥᑖᑭᓂᐎᒡ ᑯᐯᒃ ᐋᔪᐎᒄ ᔮᔨᑖ ᒑ ᐃᐦᑐᑎᐦᒡ ᒑ ᒥᔪᐱᔨᔨᒡ ᐅᑎᐦ ᑯᐯᒃ ᐋᐦ ᐊᔥᑐᓈᔥᑖᓂᐎᐎᔨᒡ 
ᑭᔮᐦ ᒑ ᒌᐦ ᐐᒋᔥᑖᒡ ᒑ ᓂᐦᐄᔥᑳᑐᓈᓂᐎᐎᔨᒡ ᐅᑎᐦ ᑯᐯᒃ᙮ ᐋᐅᒄ ᐙᐦ ᐄᔑ ᐃᐦᑐᑎᒫᐦᒡ ᒥᓯᐙ ᑯᐃᔅᒄ ᒑ ᒌᐦ 
ᐙᐐᐦᑎᒫᒑᔮᐦᒡ ᒑ ᒌᐦ ᓂᐦᐄᐱᔨᐦᐄᑯᒡ ᐊᐙᓂᒌ ᐊᓂᔮ ᐅᑭᔅᒋᐦᐅᐎᓂᐙᐤ ᒑ ᒌᐦ ᐊᔥᑐᓈᔥᑖᒡ᙮ ᒨᔥ 
ᓂᐱᒦᐦᑳᓈᓐ ᐊᑎᑎᐤ ᒑ ᒌᐦ ᒥᔪᐱᔨᒡ ᐋᔅᐱᔨᐦᑖᑭᓂᐎᒡ ᐋᐦ ᐊᔥᑐᓈᔥᑖᑭᓂᐎᒡ ᑭᔮᐦ ᒑ ᒌᐦ ᐙᐦᒋᔨᐙᒡ ᒥᒄ 
ᐋᔥᐱᔥ ᒌᐦ ᐃᐦᑐᑎᒫᐦᒡ᙮  

ᒑ ᒌᐦ ᐐᒋᐦᐄᑯᒡ ᐊᐙᓂᒌ ᐋᐦ ᐊᔥᑐᓈᔥᑖᒡ  

ᐅᑖᐦ ᐄᔑ ᐅᑖᐦ, ᓂᒌᐦ ᐎᔨᐱᔨᐦᑖᓈᓐ ᐊᓂᑖᐦ ᐊᑎᑎᐤ ᒑ ᒌᐦ ᐐᒋᐦᐄᑯᒡ ᐊᐦ ᐎᔥᑎᐎᔨᑯᒡ ᐊᐙᓂᒌ ᒑ ᐙᐦᒌᒡ 
ᐋᐦ ᐊᔥᑐᓈᔥᑖᒡ᙮  

 ᐊᓂᑖᐦ ᐋᐦ ᒋᔅᑯᑎᒫᒑᓂᐎᒡ ᒑ ᒌᐦ ᐊᔥᑐᓈᔥᑖᒡ ᐊᐙᓂᒌ ᐋᐦ ᒋᔅᑯᑎᒫᓱᒡ ᐊᓂᑖᐦ ᐹᔓᒡ ᐋᐦ 
ᒋᔅᑯᑎᒧᐙᑭᓂᐅᐎᒡ, ᐋᑲ ᒌᐦ ᐃᐦᑖᒡ ᓂᔮᓂᑯᑑᓐᐦ ᐊᓂᑖᐦ ᐙᐦᒌᒡ᙮  
 

 ᐄᔅᐱᔪᐎᒡ ᑭᔮᐦ ᐊᐙᓂᒌ ᐊᓂᑖᐦ ᐋᑎ ᐅᐐᒋᔨᒡᐦ ᐊᐙᔨᐤᐦ, ᒋᔖᔨᔨᐤᐦ ᐋᐦ ᑭᓂᐙᔨᐦᑖᑯᓯᔨᒡᐦ, ᒑ ᒌᐦ 
ᐊᔥᑐᓈᔥᑖᔨᒡᐦ ᐊᓂᑎᐦ ᒫᒀᒡ ᐋᐦ ᐄᐦᑖᔨᒡᐦ᙮  
 

 ᐊᓂᒌ ᐊᐙᓂᒌ ᐙᔨᐱᔥᒌᔥ ᐎᔨᐐᑎᒫ ᑯᐯᒃ ᐋᐦ ᐄᐦᑖᒡ ᐐᔨᐙᐤ ᑭᔮᐦ ᐊᔮᐱᒡ ᒋᑭ ᒌᐦ ᐊᔥᑐᓈᔥᑖᒡ 
ᒥᓯᓂᐦᐄᒑᐅᑭᒥᑯᐦᒡ ᐋᐦ ᐄᑎᔑᐦᐋᒡ᙮  

ᐋᑯᑖᐦ ᐋᔑ ᐐᒋᐦᐋᑭᓂᐅᐎᒡ ᐊᓂᒌ ᐊᐙᓂᒌ ᐋᑳ ᒑ ᒌᐦ ᐎᔥᑎᐐᒡ ᐋᐦ ᐐᒋᐦᐄᐙᒡ ᑭᔮᐦ ᐐᔨᐙᐤ ᐋᐦ 
ᐊᔥᑐᓈᔥᑖᓂᐎᐎᔨᒡ᙮ 

ᐅᑎᐦ ᒫᐦᒋᒡ ᑳ ᐊᔥᑐᓈᔥᑖᑭᓂᐎᒡ ᐋᑯᑎᐦ ᑳᐦ ᓅᑯᐦᒡ ᐊᑎᑎᐤ ᐋᐦ ᓂᑎᐙᔨᐦᑖᑯᐦᒡ ᒑ ᒌᐦ ᐙᐦᒌᒡ ᐊᐙᓂᒌ ᒑ 
ᒌᐦ ᐊᔥᑐᓈᔥᑖᒡ ᐄᔨᔨᐤ, ᐄᔥᒌᒫᐤ ᐃᐦᑖᐎᓂᐦᒡ ᐋᐦ ᐄᐦᑖᒡ᙮ ᐱᑯᓂᒑ, ᒋᒋᔅᒑᔨᐦᑖᓈᓂᐤ ᐱᔥᒡ ᐊᐙᓂᒌ ᐅᑖᐦ 
ᐃᐦᑖᐎᓂᐦᒡ ᐋᐦ ᐅᐦᒌᒡ ᐋᐦ ᐎᔥᑎᐎᔨᑯᒡ ᒑ ᒌᐦ ᐲᐦᑎᑖᓯᓂᐦᐙᑭᓂᐅᐎᒡ ᒑ ᒌᐦ ᐊᔥᑐᓈᔥᑖᒡ ᑭᔮᐦ ᒑ ᒌᐦ 
ᒋᔅᒑᔨᐦᑖᑯᓯᒡ ᑖᑆᐦ ᐎᔨᐙᐤ ᐋᐦ ᐋᐎᒡ ᐊᓂᑖᐦ ᐋᐦ ᐊᔥᑐᓈᔥᑖᓂᐎᐎᔨᒡ᙮ 
 
ᐅᑎᐦ 2023 ᑳ ᐱᐳᐦᒡ, ᐊᓂᒌ ᓂᔮᓈᑭᒋᔥᑖᒡ ᑯᐯᒃ ᐋᐦ ᐊᔥᑐᓈᓂᐎᐎᔨᒡ ᒌᐦ ᐅᑎᓈᐅᐎᒡ ᐊᐙᔨᐤᐦ ᒑ ᒌᐦ 
ᐙᐦᒋᔨᒡᐦ ᐄᔨᔨᐤ, ᐄᔥᒌᒫᐤᐦ ᐋᐦ ᐋᔥᑐᓈᔥᑖᔨᒡᐦ᙮ ᐊᓂᔮ ᔮᔨᑖ ᒑ ᐄᑖᐱᑎᓰᒡ ᒑ ᒋᔅᒑᔨᐦᑎᐦᒡ ᒑᒀᔨᐤ ᐊᓂᔮ 
ᐗᔥᑎᐎᔨᐙᔨᒡ ᐅᑖᐦ ᐄᔨᔨᐤ ᑭᔮᐦ ᐄᔥᒌᒫᐤ ᐃᐦᑖᐎᓂᐦᒡ ᒑ ᒌᐦ ᐊᔥᑐᓈᔥᑖᑭᓂᐎᐎᔨᒡ ᐅᑎᐦ ᑯᐯᒃ, ᒑ ᒌᐦ 
ᓈᓂᑑᒋᔅᒑᔨᐦᑎᐦᒡ ᐊᓂᑖᐦ ᒑ ᒌᐦ ᐄᔑ ᒦᓄᐱᔨᐦᑖᑭᓂᐎᐎᔨᒡ ᐅᑖᐦ ᐋᐦ ᐅᐦᒋ ᑭᓂᐙᐱᐦᑎᑭᓂᐎᐎᔨᒡ ᐋᐦ 
ᐅᒋᒫᐅᓈᓂᐎᐎᔨᒡ᙮ 



ᒑ ᓈᑎᒧᐙᒡ ᐄᔨᔨᐤᐦ ᑭᔮᐦ ᐄᔥᒌᒫᐤᐦ ᐊᓂᑖᐦ ᐋᑎ ᐃᔨᐦᑖᔨᒡᐦ 

ᐅᑎᐦ ᑯᐯᒃ 11 ᓂᓈᐦᑭᐤ ᐋᐦ ᐄᑎᔅᑳᓈᓯᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐐᒋᐎᒡ᙮ ᐹᐦᐹᔨᒄ ᒫᒃ ᐄᔨᐦᒡ ᐄᑖᑎᓰᐎᒡ, 
ᐊᔮᐎᒡ ᐅᑎᐹᒋᒨᓂᐙᐤᐦ ᑭᔮᐦ ᐅᐱᒫᑎᓰᐎᓂᐙᐤᐦ ᐄᔑᓈᑯᓂᔨᐤ ᒫᒃ ᒑ ᒌᐦ ᒋᔅᒑᔨᐦᑎᒥᐦᒄ ᐊᓂᔮᐦ 
ᐅᑎᐹᒋᒧᐎᓂᐙᐤᐦ ᑭᔮᐦ ᒑ ᒌᐦ ᓂᓯᑐᐦᑎᒥᐦᒄ ᐅᐱᒫᑎᓰᐎᓂᐙᐤ ᐊᓂᑎᐦ ᒑ ᒌᐦ ᐅᐦᒋ ᐊᑎᑎᐤ ᐐᒋᐦᐄᑯᒡ᙮  
ᒋᒋᔅᒑᔨᐦᑎᒸᓈᓂᐤ ᐊᓂᔮ ᐋᔑ ᓂᓂᒋᔥᑭᐦᒡ ᐅᑖᐦ ᐙᐦᔨᐤ ᐋᐦ ᒥᔖᔨᒡᐦ ᐃᐦᑖᐎᓐᐦ ᐋᑎ ᐐᒋᒡ ᑭᔮᐦ ᓈᔥᒡ ᐄᔨᐦᒡ 
ᐋᐦ ᐄᔑᓈᑯᓂᔨᒡ ᐋᔑᓈᑯᓂᔨᒡᐦ ᐊᓂᔮᐦ ᐱᔥᒡ ᐃᐦᑖᐎᓐᐦ ᐹᔓᒡ ᐋᐦ ᒥᐦᒑᑎᓈᓂᐎᐎᔨᒡ ᐋᑎ ᐐᒋᔨᒡᐦ᙮ 
ᐊᑎᑎᐤ ᒫᒃ ᒑ ᒥᔪᒋᔅᒑᔨᐦᒥᐦᑯᒡ, ᐄᔑᓈᑯᓂᔨᐤ ᒑ ᒌᐦ ᓂᒋᔥᑭᐎᐦᑯᒡ ᑭᔮᐦ ᒑ ᐱᔑᒋᐦᐄᑯᒡ ᐊᓂᔮ ᒑᒀᔨᐤ ᐐᔨᐙᐤ 
ᒫᑯᔅᑳᑖᔨᐦᑎᒥᐦᐄᑯᒡ᙮ 
 
 ᒥᐦᒑᓂᔨᐤ ᒫᒃ ᐊᓂᔮᔨᐤ ᒑᒀᔨᐤ ᒫᑯᔅᑳᑖᔨᐦᑎᒥᐦᐄᑯᒡ ᑭᔮᐦ ᓂᓈᐦᑭᐤ ᐄᔑᓈᑯᓂᔨᐤ᙮ ᓃᔥᑎᒻ ᒫᒃ, ᓲᐦᒡ ᒑ ᒌᐦ 
ᐋᐱᑎᔑᔥᑎᒫᐦᒡ, ᐋᐅᒄ ᓈᔥᒡ ᒑ ᑭᓂᐙᐱᐦᑎᒫᐦᒡ ᐊᓂᐦᐄ ᐃᐦᑖᐎᓐᐦ ᐙᐦᔨᐤ ᐋᑎ ᐃᔨᐦᑎᑯᐦᒡᐦ, ᒫᔔᐦᐋᑳ 
ᐊᓂᐦᐄ ᐋᑳ ᐙᐦᑎᓂᔨᒡ ᐋᐦ ᐐᐦ ᐊᔥᑐᓈᔥᑖᒡ᙮ ᐋᑯᑖᐦ ᐙᐦ ᐄᔑ ᐐᒋᐦᐄᒋᒡᐦ ᐊᓂᑖᐦ ᒑ ᒌᐦ ᐄᔑ 
ᓂᐦᐄᐱᔨᐦᐄᑯᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐋᐦ ᐐᐦ ᐊᔥᑐᓈᔥᑖᑦ ᐋᐦ ᑭᓂᐙᐱᐦᑎᑭᓂᐎᐎᔨᒡ ᑭᔮᐦ ᐋᐦ 
ᒋᔥᑖᔨᐦᑎᑭᓂᐎᐎᔨᒡ ᐅᑏᔨᐦᑎᐎᓂᐙᐤ ᑭᔮᐦ ᐅᐱᒫᑎᓰᐎᓂᐙᐤ ᐋᔑᓈᑯᓂᔨᒡ᙮ 

ᐋᑯᑖᐦ ᐋᔑ ᑭᓂᐙᐱᐦᑎᒫᐦᒡ ᐆ ᐋᐦ ᓂᔥᑎᐦᒡ ᒑᒀᐦ ᓂᑖᐱᑎᓰᐎᓂᓈᐦᒡ᙮ 

1. ᐊᑎᑎᐤ ᒑ ᒌᐦ ᒥᔪᒋᔅᒑᔨᒥᑐᓈᓂᐎᒡ᙮  

ᐊᑎᑎᐤ ᒑ ᒌᐦ ᑖᑆᐅᒑᔨᒥᑭᐎᔮᐦᒡ ᐅᑖᐦ ᐄᔨᔨᐤ ᑭᔮᐦ ᐄᔥᒌᒫᐤ ᐃᐦᑖᐎᓂᐦᒡ 

ᐋᐅᒄ ᐋᔑ ᓂᑎᐙᔨᐦᑎᒫᐦᒡ ᒑ ᒥᔥᑭᐎᔥᑖᒡ ᑭᔮᐦ ᓈᐅᔥ ᒑ ᐱᒥᐱᔨᒡ ᐊᑎᑎᐤ ᒑ ᒌᐦ ᒥᔪᒋᔅᒑᔨᒥᑐᔮᐦᒡ ᐅᑖᐦ 
ᐄᔨᔨᐤ ᑭᔮᐦ ᐄᔅᒌᒫᐤ ᐃᐦᑖᐎᓂᐦᒡ, ᒫᔔᐦᐋᑳ ᐊᓂᑖᐦ ᐙᐦᔨᐤ ᐋᐦ ᐄᐦᑎᑯᐦᒡᐦ ᐃᐦᑖᐎᓐᐦ᙮ ᐋᑯᑖᐦ ᑭᔮᐦ ᐊᔑ 
ᐱᑯᓵᔨᒧᔮᐦᒡ ᑖᐱᔥᑯᓐ ᒑ ᑖᑆᐅᒑᔨᒥᑐᔮᐦᒡ᙮ 

 ᐄᔑᓈᑯᐦᒑ ᒫᒃ, ᐋᑯᑖᐦ ᐋᔑ ᓂᑎᐙᔨᐦᑎᒫᐦᒡ ᓈᐦᐄᔨᐤ ᒑ ᒌᐦ ᓂᒋᔥᑳᑐᔮᐦᒡ᙮ ᐅᑖᐦ ᐋᐦ ᒫᒨᐋᐱᑎᓯᔮᐦᒡ 
ᓂᑭ ᐄᔨᔅᐱᔨᐙᓈᓐ ᐅᑖᐦ ᐋᐦ ᐄᐦᑖᒡ ᓂᐦᐋᔨᐦᑎᐦᒀᐙ᙮ 

ᒑ ᐅᑖᔅᑯᓂᒋᐦᒡ ᐅᑖᐦ ᐄᔨᔨᐤ ᑭᔮᐦ ᐄᔥᒌᒫᐤᐦ ᐃᐦᑖᐎᓂᐦᒡ ᐋᐦ ᐅᐦᒌᒡ ᐊᐙᓂᒌ᙮  

ᐋᐅᒄ ᐙᐦ ᐃᐦᑐᑎᒫᐦᒡ ᐊᑎᑎᐤ ᒑ ᒌᐦ ᒥᔥᑭᐙᒡ ᐋᔑ ᐊᑐᔅᑭᐎᒋᐦᒡ ᐋᐦ ᐅᑖᔅᑯᓂᒥᒋᐦᒡ ᐐᔨᐙᐤ 
ᐅᑎᐦᑖᐎᓂᐙᐦᒡ ᐋᐦ ᐅᐦᒋᔨᒡᐦ᙮ ᐋᑯᑎᐦ ᒑ ᐄᔑᓈᑯᐦᒡ ᐊᑎᑎᐤ ᒑ ᒌᐦ ᐐᒋᐦᐄᑯᔮᐦᒡ ᐅᑖᐦ ᒑ ᐋᑎ ᐄᔨᔅᐱᔨᔮᐦᒡ 
ᑭᔮᐦ ᒑ ᒋᔅᒑᔨᐦᑏᒫᐦᒡ ᐋᔑᓈᑯᓂᔨᒡ ᐅᑖᐦ ᐋᐦ ᐃᐦᑖᒡ ᐐᔨᐙᐤ ᐅᐱᒫᑎᓰᐎᓂᐙᐤ᙮ 

 ᐋᐅᒄ ᐙᐦ ᐃᐦᑐᑎᒫᐦᒡ ᐹᔨᒄ ᐊᐙᓐ ᒑ ᒌᐦ ᐅᑖᔅᑯᓂᒋᐦᑦ ᐅᑖᐦ ᐹᐦᐹᔨᒄ ᐋᑎ ᐃᔨᐦᑎᑯᐦᒡ ᐙᔨᐦᔨᐤ 
ᐃᐦᑖᐎᓐᐦ᙮ 

 

 



2. ᐊᑎᑎᐤ ᒑ ᒌᐦ ᒥᔻᒡ ᐊᓐ ᐋᔑ ᐊᑐᔅᑳᒑᔮᐦᒡ 

ᒑ ᒫᒥᑐᓈᔨᐦᑎᒫᐦᒡ ᐋᔑᓈᑯᐦᒡ ᐱᒫᑎᓰᐎᓐ ᐅᑖᐦ ᐄᔨᔨᐤ ᑭᔮᐦ ᐄᔥᒌᒫᐤ ᐃᐦᑖᐎᓂᐦᒡ 

ᐊᑎᑎᐤ ᓂᐐᐦ ᐐᒋᔥᑖᓈᓐ ᐋᔑ ᓂᑎᐙᔨᐦᑖᑯᐦᒡ ᐅᑖᐦ ᐄᔨᔨᐤ ᑭᔮᐦ ᐄᔅᒌᒫᐤ ᐃᐦᑖᐎᓂᐦᒡ ᐋᔑ 
ᑭᓂᐙᐱᐦᑎᒫᐦᒡ ᐆ ᓂᑖᐱᑎᓰᐎᓂᓈᓐ ᐋᐦ ᒋᔥᑖᔨᐦᑎᒫᐦᒡ ᐋᒋᔥᑖᒡ ᐊᓐ ᐐᔓᐙᐎᓐ Election Act  ᑳ 
ᐄᔑᓂᐦᑳᑖᒡ᙮ 

 ᐋᐅᒄ ᓈᔥᒡ ᒑ ᐐᐦ ᒌᐦᑳᔮᔨᐦᑎᒫᐦᒡ ᒑ ᑭᓂᐙᐱᐦᑎᒫᐦᒡ ᐅᐦᒋ ᐊᓐ ᒥᓯᓂᐦᐄᑭᓐ ᒫᓯᓈᓱᒡ ᐊᓂᒌ ᐊᐙᓂᒌ ᒑ 
ᒌᐦ ᐊᔥᑐᓈᔥᑖᒡ ᑭᔮᐦ ᒑ ᐄᔑ ᒋᔅᒑᔨᐦᑖᑯᓯᒡ ᐊᓂᑎᐦ ᐋᐦ ᐊᔥᑐᓈᔥᑖᑭᓂᐎᐎᔨᒡ᙮ 

ᐊᑎᑎᐤ ᒑ ᒥᔪᐱᔨᐦᐄᐙᒡ ᐋᐦ ᐐᐦ ᒑᔥᑎᓈᐦᐅᓈᓂᐎᒡ ᒑ ᒌᐦ ᐄᔑ ᒋᔅᒑᔨᐦᑖᑯᓯᒡ ᐊᓂᒌ ᒑ ᐊᔥᑐᓈᔥᑖᒡ 

ᐋᑯᑖᐦ ᒑ ᐄᔑᓈᑯᐦᑖᔮᐦᒡ ᐊᓂᑖᐦ ᐋᔑ ᐊᔨᒥᐦᐋᑭᓂᐅᐎᒡ ᐊᐙᓂᒌ ᓂᔮᑭᓐᐦ ᒑ ᒋᔅᒑᔨᐦᑎᔮᑭᓂᐅᐎᒡ ᒑᒀᔨᐤ 
ᐊᓂᒌ ᒑ ᐊᔥᑐᓈᔥᑖᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ᙮ 

 ᐋᑯᑖᐦ ᔮᔨᑖ ᐙᐦ ᐄᔑᓈᑯᐦᑖᔮᐦᒡ ᐊᓂᒌ ᒥᓯᐙ ᐊᐙᓂᒌ ᒑ ᐊᔥᑐᓈᔥᑖᒡ ᒑ ᐃᔮᒡ ᐊᓂᔮ ᒑ 
ᒋᔅᒑᔨᐦᑎᒧᐙᑯᐱᒫ ᐋᐦ ᐃᔮᒡ ᑭᔅᒋᐦᐅᐎᓂᔨᐤ ᒑ ᒌᐦ ᐊᔥᑐᓈᔥᑖᒡ᙮   

 

ᐊᑎᑎᐤ ᐋᐦ ᐐᐦ ᒋᔅᒑᔨᐦᑎᔨᐙᓂᐎᒡ ᐋᔑᓈᑯᐦᒡ ᐋᐦ ᐊᔥᑐᓈᔥᑖᑭᓂᐎᒡ, ᒫᔔᐦᐋᑳ ᐅᔅᒋᓃᒋᓯᐅᒡ ᒑ 
ᒋᔅᒋᔨᐦᑎᔮᑭᓂᐅᐎᒡ 
 
ᐊᑎᑎᐤ ᓂᐐᐦ ᐐᐦᑖᓈᓐ ᐊᓂᑖᐦ ᐄᔨᔨᐤ ᑭᔮᐦ ᐄᔥᒌᒫᐤ ᐃᐦᑖᐎᓂᐦᒡ ᐊᔑᓈᑯᐦᒡ ᐋᐦ ᐊᔥᑐᓈᔥᑖᓂᐎᒡ᙮ 
ᐋᑯᑎᐦ ᒫᐅᒡ ᒑ ᐐᐦ ᐃᐦᑐᑎᒫᐦᒡ ᒑ ᒌᐦ ᒋᔅᒑᔨᐦᑎᔮᑭᓂᐅᐎᒡ ᐅᔅᒌᓃᒋᓯᐅᒡ᙮ 

 ᐋᐅᒄ ᒑ ᐐ ᐋᐱᒋᔥᑖᔮᐦᒡ ᐊᓐ ᓈᑎᐙᔨᐦᑖᑯᐦᒡ ᒑ ᐄᔑᓈᑯᐦᒡ ᒋᔅᑯᑎᒫᒑᐎᓐ ᑭᔮᐦ ᒑ ᐃᐦᑎᓈᓂᐎᒡ ᐋᐦ 
ᑭᓂᐙᐱᐦᑎᑭᓂᐎᒡ ᐄᔨᔨᐤ ᑭᔮᐦ ᐄᔥᒌᒫᐤ ᐱᒫᑎᓰᐎᓐ ᐊᔑᓈᑯᐦᒡ, ᐋᐦ ᐐᒋᐦᐄᐙᒡ ᑭᔨᑆ, 
ᓂᑎᐙᔨᐦᑎᐦᒀᐙ᙮ 

3. ᐊᑎᑎᐤ ᒑ ᐐᐦ ᒋᔅᑯᑎᒫᓱᔮᐦᒡ 

ᐋᑳ ᐴᓂᐦᑖᔮᐦᒡ ᐋᐦ ᓈᓂᑑᒋᔅᒑᔨᐦᑎᒫᐦᒡ ᐋᐦᑎᔑᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐋᐦ ᐊᔥᑐᓈᔥᑖᒡ 

ᓂᐐᐦ ᒋᔅᒑᔨᐦᑖᓈᓐ ᐊᑎᑎᐤ ᐋᐦ ᑎᔑᒡ ᐊᐙᓂᒌ ᐄᔨᔨᐤ ᑭᔮᐦ ᐄᔥᒌᒫᐤ ᐃᐦᑖᐎᓂᐦᒡ ᐋᐦ ᐊᔥᑐᓈᔥᑖᒡ ᐊᓂᑎᐦ 
ᒑ ᒌᐦ ᐃᐦᑐᑎᒫᐦᒡ ᐊᑎᑎᐤ ᒑ ᒌᐦ ᒥᔪᐱᔨᐦᑖᔮᐦᒡ᙮  

 ᓂᑳᐱᒋᔥᑖᓈᓐ ᐊᓐ ᑳ ᓈᓂᑑᒋᔅᒑᔨᐦᑎᒫᐦᒡ ᐊᑎᑎᐤ ᒑ ᒌᐦ ᓂᓯᑐᐦᑎᒧᒋᐦᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ 
ᐋᔑᓈᑯᓂᔨᒡ ᐅᐱᒫᑎᓰᐎᓂᐙᐤ᙮ 

 



ᐊᑎᑎᐤ ᒑ ᒋᔅᒑᔨᒥᑐᔮᐦᒡ ᐋᔑ ᒋᔅᒑᔨᐦᑎᒫᐦᒡ ᐄᔨᔨᐤ ᑭᔮᐦ ᐄᔥᒌᒫᐤ ᐱᒫᑎᓰᐎᓐ 

ᓂᓂᑎᐙᔨᒫᓂᒡ ᑯᐯᒃ ᐋᐦ ᐊᔥᑐᓈᔥᑖᓂᐎᐎᔨᒡ ᐋᐱᑎᓰᓯᐅᒡ ᒑ ᐐᒋᐦᐄᑯᒡ ᒋᔅᒑᔨᐦᑎᐦᒀᐙ ᐄᔨᔨᐤ ᑭᔮᐦ 
ᐄᔥᒌᒫᐤ ᐱᒫᑎᓰᐎᓂᔨᐤ᙮ 

 ᐋᑯᑎᐦ ᒑ ᒌᐦ ᐃᐦᑐᑎᑭᓂᐎᒡ ᐆ ᐋᐦ ᒋᔅᑯᑎᒫᒑᓂᐎᒡ ᑭᔮᐦ ᒫᒃ ᐋᐦ ᓂᔥᑎᐐᓈᓂᐎᒡ ᐋᐦ ᐐᒋᐦᐄᐙᓂᐎᒡ᙮ 

ᒑ ᐐᒑᐱᑎᓰᒥᒋᐦᒡ ᑯᑎᑭᒡ ᐊᐙᓂᒌ ᐅᑎᐦ ᑳᐦᓈᑖᐦ ᐋᔅᐱᔨᐦᑖᒡ ᐋᐦ ᐊᔥᑐᓈᔥᑖᓂᐎᐎᔨᒡ 

ᓂᒧᐐ ᓂᐐᐦ ᐴᓃᓈᓐ ᐋᐦ ᐐᒑᐱᑎᓰᒥᒋᐦᒡ ᑭᔮᐦ ᐋᐦ ᐊᔨᒥᐦᐄᒋᐦᒡ ᑯᑎᑭᒡ ᐅᑎᐦ ᑳᐦᓈᑖᐦ ᐅᑎᐦ ᑳᐦᓈᑖᐦ 
ᐹᒦᐦᑭᐦᒡ ᐋᐦ ᐊᔥᑐᓈᔥᑖᓂᐎᐎᔨᒡ ᐊᓂᑖᐦ ᐋᔑ ᐋᐱᑎᔒᔥᑎᑭᓂᐎᐎᒡ ᑭᔮᐦ ᐊᓂᑖᐦ ᐋᐦ ᐃᐦᑐᑎᑭᓂᐎᒡ 
ᐋᐦ ᐐᐦ ᐊᔥᑎᓈᑭᓂᐅᐎᒡ ᐄᔨᔨᐅᒡ ᑭᔮᐦ ᐄᔥᒌᒫᐅᒡ ᐅᑖᐦ ᓂᓈᐦᑭᐤ ᐋᑎ ᐃᔨᐦᑖᒡ ᐅᑎᐦ ᑳᐦᓈᑖᐦ᙮ 

 ᐋᑯᑎᐦ ᒑ ᐅᐦᒋᐱᔨᒡ ᐊᑎᑎᐤ ᑯᐃᔅᒄ ᒑ ᐊᑎ ᐃᔨᐦᑎᔨᐦᒄ ᑭᔮᐦ ᐋᐦ ᐐᒋᐦᐄᐙᔨᐦᒄ ᓂᓈᐦᑭᐤ ᒑᒀᓐ ᐋᐦ 
ᐄᐦᑐᑎᑭᓂᐎᒡ ᑭᔮᐦ ᐋᐦ ᐐᑎᐱᐦᒑᒧᔨᐦᒄ ᑯᑎᑭᒡ ᐊᐙᓂᒌ ᒑ ᒌᐦ ᐐᒑᐱᑎᓰᒥᒋᐦᒡ ᐎᔨᐐᑎᒫ ᑯᐯᒃ᙮ 

ᐆ ᑳ ᐄᔑ ᐎᔮᔨᐦᑖᑯᐦᒡ ᐋᑯᑎᐦ ᒑ ᐅᐦᒋ ᑭᓂᐙᐱᐦᑎᑭᓂᐎᒡ ᒑ ᐃᐦᑎᓈᓂᐎᒡ ᐊᓂᑖᐦ ᐄᔑ ᓃᔥᑖᒥᐦᒡ᙮ 
ᐋᐱᑎᓐ ᐅᑖᐦ ᐄᔑ ᓃᔥᑖᒥᐦᒡ ᒑ ᐐᒋᐦᐄᐙᒡ ᑭᔮᐦ ᐋᐱᑎᓐ ᐋᔑᑯᒻ ᐊᔥᑐᓈᔥᑖᓂᐎᒡᐦ ᒑ ᐃᐦᑐᑎᑭᓂᐎᒡ ᐊᓐ 
ᔮᔨᑖ ᐙᐦ ᐃᐦᑐᑎᑭᓂᐎᒡ ᒑᒀᓐ᙮ ᓈᔥᑖᐧᐹᐦ ᐐᒋᐦᐄᐙᐱᔨᐤ ᐋᐦ ᐐᒋᐦᐄᐙᓂᐎᒡ ᐅᑖᐦ ᐅᐦᒋ ᐃᐦᑖᐊᐎᓂᐦᒡ, 
ᐋᔪᐎᒄ ᐋᑯᐦ ᐊᓂᔮᔨᐤ ᐋᐦ ᐐᒑᐅᑯᐦᒡ ᒑ ᒌᐦ ᐃᐦᑐᑎᑭᓂᐎᐎᔨᒡ ᐊᓂᔮ ᐋᔑ ᓂᑎᐙᔨᐦᑎᐦᒡ ᐊᐙᓂᒌ᙮ ᐆ ᑳ 
ᐄᔑ ᐎᔮᔨᐦᑖᑯᐦᒡ ᐋᐅᒄ ᓃᔥᑎᒻ ᒑ ᒋᔥᑎᓈᒋᔥᑖᒡ ᑭᔮᐦ ᐋᑳ ᒑ ᐴᓂᐱᔨᒡ ᐊᓐ ᐄᔨᐦᒡ ᐙᐦ ᐃᐦᑐᑎᑭᓂᐎᒡ ᒑᒀᓐ 
ᒑ ᐄᔅᐱᔨᒡ᙮ 


